
sub-aequali (Q), articulis ultimis simul sumtis secundo longi-
tudine subaequaiibus. Corpus inferne rubro-testaceum, ventre
feminae medio saepe pallido. Trochantera albida. Femora
interdum fuscescenti-rubra, atomis fuscis vix distinguendis.
Tibiae posticae spinulis sat longis. Segmentum genitale ma-
ris inferne carina instructuni.

16. Psallus vicinus, Reut.

Diagn.: Rubro-testaceus, nitidus, tenuiter aureo-pube-
scens, parcius nigro-pilosus, pilis faciliter divellendis; he-
mielytris concoloribus, corio margine apicali concolore, cu-
neo solum. basi anguste albido; membrania aequaliter nigri-
cante, venis testaceis, solum macula anguli basalis exte-
rioris albido-hyalina; capite basi pronoti circiter 2/5 angu-
stiore, vertice oculo circiter 3/5 (C) vel duplo (-Y) latiore;
antennis pedibusque pallide flavo-testaceis, solum articulo
quarto. fuscescente, secundo margini basali pronoti aeque
longo; femoribus apicem versus, posticis dimidio apicali ru-
bris, his parte rubra dense nigro-punctatis, tibiis spinulis
nigris robustis sat longis e punctis magnis nigris nascenti-
bus; tarsis articulo tertlio secundo aeque longo, fusco-nigro;
unguiculis modice longis, curvatis. Long. J 3 2/5, Y 3 mm.

Ilab. in insula Mallorca, comm. D. Dr Puton.
Deser.: Ps. diminuto Kirschb. statura magnitudine-

que similis, ab ejus var. y, cui etiam colore sat similis, cu-
neo apice concolore, antennarum articulo secundo maris
longiore, iemoribus apicem versus rubris, etc. distinctus. A
Ps. lepido Fieb., cui proximus videtur, colore rubro-testa-
ceo nec sanguineo, corpore sat multo minore, femoribus
basin versus latius pallidis et inpunctatis, antennarum ar-
ticulo tertio testaceo nec fusco divergens. A Ps. ericeto-
rum Reut. differt hemielytris concoloribus, solum basi cu-
nei pallidiore, colore antennarum, femoribus basin versus
pallidis, apicem versus punctis nigris multo majoribus et
densioribus, tibiis nigro-spinulosis, etc. Caput- gula haud
distinguenda. Oculi nigri. Rostrum apicem coxarum posti-


